
Гэтымі днямі Беларусь на
ведае Уладзімір Пуцін. Падзеі
напярэдадні  візіту  засвед
чылі, наколькі вострым для
нашай краіны застаецца пы
танне незалежнасці.

Усе  дзевяностыя  гады
мінулага стагоддзя мы пра
жылі ў трывожным чаканні.
Ледзь не з першага дня атры
мання  незалежнасці  ўлады
РБ  імкнуліся  вярнуцца  пад
крысо  “старэйшага  брата”.
Спачатку ўрад на чале з Вя
чаславам  Кебічам  збіраўся
зноў “з братняю Руссю разам
шукаць  да  шчасця  дарог”.
Потым Аляксандр Лукашэн
ка  заняўся  стварэннем  так
званай “саюзнай дзяржавы”. У
яго ўжо былі іншыя матывы:
малады  кіраўнік  Беларусі
збіраўся  атабарыцца  ў
Крамлі, перахапіўшы ўладу з
рук Барыса Ельцына.

Аднак пасля таго, як прэзі
дэнтам Расіі стаў Уладзімір
Пуцін,  інтэграцыйныя памк
ненні Аляксандра Лукашэнкі
відавочна суцішыліся. Больш
за тое, баронячы сваю ўладу,
ён міжволі спрыяў умацаван
ню суверэнітэту краіны.

Паступова прыхільнікі бе
ларускай незалежнасці супа
коіліся, бо вырашылі, што ёй
ужо нічога не пагражае. Маў
ляў,  Лукашэнка  цяпер  сам
ніколі не пойдзе на аб’яднан
не з Расіяй. Некаторыя прад
стаўнікі БНФ дагаварыліся да
таго,  што  цяперашні  бела
рускі кіраўнік фактычна вы
конвае праграму Фронту...

Чаго вартыя гэтыя развагі,
чарговы раз засведчылі пад
зеі мінулага тыдня. У пятніцу
раптам з’явіліся весткі, што
дзеля захавання ўлады Улад
зіміра  Пуціна  рэанімаваны
праект “саюзнай дзяржавы”.
Паведамлялася, што падчас
візіту прэзідэнта Расіі ў Мінск,
які  запланаваны  на  1314
снежня, будзе тэрмінова пад
пісаны Канстытуцыйны акт. А
потым Пуцін робіцца прэзі
дэнтам “саюзнай дзяржавы” і,
такім чынам, вырашае праб
лему “трэцяга тэрміну”.

Гэтыя  паведамленні  не
ўзабаве былі абвергнутыя  і
Крамлём,  і  афіцыйным
Мінскам.  Аднак  сама  сітуа
цыя яскрава засведчыла, на

колькі  хісткай  застаецца
наша незалежнасць.

Ці маглі б вы ўявіць сабе,
што сур’ёзныя СМІ кшталту
агенцтва Асашыэйтэд Прэс
распаўсюдзяць навіну, быц
цам  Расія  збіраецца  аб’яд
нацца, прыкладам, з   Украі
най? Ці з Арменіяй? Ці з Тур
кменіяй? Не кажучы пра Гру
зію.

З таго, хто даслаў бы такое
паведамленне са спасылкай
на неафіцыйныя крыніцы ва
ўрадзе любой з гэтых краі
наў, проста пасмяяліся б. А ў
выпадку з РБ гэта ўспрынялі
ўсур’ёз. Прынамсі, адназнач
ным вар’яцтвам такі сцэнар
прэсе не падаўся. Крыніцы ў
беларускай уладзе ці то паве

рылі, ці то не, але вырашылі:
можа быць.

З намі паранейшаму мож
на рабіць тое, што немагчы
ма ў ніводнай  іншай краіне
свету. Бо падмуркі дзяржаў
нага суверэнітэту застаюцца
даволі хісткімі.

Фактычна,  мы  параней
шаму ў вялікай ступені зале
жым ад пазіцыі аднаго чала
века. Добра, што сёння ён не
схільны да аб’яднання. Але
хто  гарантуе,  што  заўтра
Крэмль не схіліць яго – пер
нікам ці пугай – да стварэн
ня адзінай дзяржавы насам
рэч?

Сцвярджаючы, быццам у
беларускім грамадстве дасяг
нуты кансэнсус у пытанні не
залежнасці, некаторыя нашы
айчынныя  аналітыкі  не  ма
няць. Аднак наша грамадс
кая думка – рэч вельмі змен
лівая. І калі заўтра будзе аб
вешчана, што, нарэшце, “сбы
лись многовековые чаяния
народа”,  і Беларусь у тым ці
іншым фармаце аб’ядноўва
ецца з Расіяй, згаданы вышэй
кансэнсус  будзе  ўмомант
разбураны. Бо значная част
ка нашага насельніцтва пры
ме і гэта – так, як сёння пры
мае незалежнасць.

Наогул, маючы такога су
седа, як Расія, варта не рас
слабляцца. Бо імперскія пам
кненні  Масквы  нікуды  не
падзеліся. Як толькі цэны на
энерганосьбіты  скокнулі

НА ЎСХОДНІМ ФРОНЦЕ БЕЗ ПЕРАМЕН
ІМПЕРСКІЯ ПАМКНЕННІ МАСКВЫ НІКУДЫ НЕ ПАДЗЕЛІСЯ

Моладзь пратэстуе супраць пагрозы незалежнасці Беларусі на
Кастрычніцкай плошчы. Адзін з удзельнікаў акцыі — Зміцер Хве-
дарук быў збіты міліцыяй да непрытомнасці і дастаўлены ў
бальніцу. Мінск, 12 снежня 2007 году.



2 Апытанне№ 48 (97), 13-19.12. 2007 г.

ЦІ ПРЫМУСЯЦЬ НАС ВЯРНУЦЦА
Ў БЫЛУЮ ІМПЕРЫЮ?
УЛАДЗІМІР АРЛОЎ, ПІСЬМЕННІК:

“ВЯРТАННЕ НЕМАГЧЫМАЕ”
Вяртанне ў былую імперыю немагчымае, бо вырасла пакален
не людзей, якое з гэтым ніколі не пагодзіцца.

КАНСТАНЦІН, МЕНЕДЖЭР:

“ПРЫМУСІЦЬ БЕЛАРУСА ЦЯЖКА”
А што, хіба імперыя ў нас сваё існаванне скончыла? Ну, па
весілі шыльды незалежнай краіны. Не забывайцеся, што пер
шыя крокі ў якасці суб’екта міжнароднага права Беларуссю
былі зробленыя ў 1946м, калі яна стала сузаснавальніцай
ААН. Аднойчы людзі прачнуліся і пачулі, што не існуе ні СССР,
ні БССР. Нехта ўзрадаваўся. Маўляў, наш “фронт” перамог. За
раз пайшлі чуткі, што Уладзімір Уладзіміравіч збіраецца стаць
прэзідэнтам Саюзнай дзяржавы.  І гэта нікчэмная інфарма
цыйная нагода падняла такую хвалю! Насамрэч мы ніколі не
пераставалі быць часткай імперыі. Зараз пытанне ў тым, ці
сарвуць шыльду “незалежнасці”. Каб пазбавіць нас шанцу
стаць нармальнай краінай, а не рэспублікай.  І гэты шанец,
можа быць, не будзе выкарыстаны. Але ён застанецца. Гісто
рыя паказвае, што зброяй ці прымусам беларуса загнаць ку
дысьці вельмі цяжка.

ЛЯВОН БАРШЧЭЎСКІ, ЛІДЭР БНФ:

“МЫ ПАКУЛЬ АДНОЙ НАГОЙ У ЁЙ”
Мы яшчэ канчаткова не выйшлі з яе. Нам яшчэ трэба з імпе
рыі выбірацца. Мы пакуль адной нагой у ёй. Могуць яшчэ
прымусіць другую нагу паставіць.

ВАЛЕРЫ, ПЕНСІЯНЕР:

“САПРАЎДНЫХ ГРАМАДЗЯН
 НЕ ПРЫМУСЯЦЬ”
Сапраўдных грамадзянаў Беларусі не прымусяць. Але колькі
нас? Тысяч сто, максімум. А астатніх і прымушаць не прыйд
зецца. Як толькі пачнецца сур’ёзны крызіс. З інфляцыяй, як у
90я, з беспрацоўем, з халоднымі батарэямі, з затрымкамі за
робкаў. Яны самі запатрабуюць месца пад крылом Масквы.

ВЕРАНІКА, НАСТАЎНІЦА:

“НІЧОГА НЕ ПАГРАЖАЕ”
Пакуль Лукашэнка жывы і здаровы, незалежнасці Беларусі
нічога не пагражае. Ён у нас яшчэ пабеларуску загаворыць.
Вось пабачыце.

АЛЕСЬ АНЦІПЕНКА,
СЯБРА БЕЛАРУСКАЙ АСАЦЫЯЦЫІ ЖУРНАЛІСТАЎ:

“НЕ АТРЫМАЕЦЦА”
Ну што вы? Жартуеце? Не атрымаецца. Пасля таго, калі бела
русы першыя месцы бяруць на Еўрабачанні... Усё скіравана на
тое, каб ад Расіі нейкім чынам адсланіцца. І не забывайце, што
лёс Беларусі ўжо вырашаны на небе. На небе Беларусь ужо
даўно самастойная краіна. Папросту людзям воля Госпада
заўсёды цяжкая для выканання. І беларусы яшчэ сілаў дастат
кова не набраліся, каб волю Госпада выканаць. Але пахіцу бе

ларусы сілаў набіраюцца. Гэта ўсё бяссільная злоба. Супакой
цеся. На халеру Лукашэнка паехаў у гэтую далёкую Венесуэ
лу? На халеру яны пёрлі туды гэты БелАЗ? Каб здаць незалеж
насць? Як толькі бюракратыя ўзбілася на сваю дзяржаву, яна
пачынае разумець перавагі незалежнасці і пачынае будаваць
нацыю. Дзяржава ёсць, няма нацыі. Паціху нацыя будуецца.

АЛЕСЬ БЯЛЯЦКІ, ПРАВААБАРОНЦА:

“МОЖА ЗДАРЫЦЦА ЎСЁ”
Цяжка сказаць. Я зараз баюся даваць нейкія прагнозы. Таму
што, як паказвае досвед нашага гістарычнага развіцця, на на
шым шляху былі розныя развароты, досыць крутыя. Ледзь не
на 180 градусаў. А ўлічваючы абсалютную некаштоўнасць не
залежнасці для Лукашэнкі, можна чакаць усяго, чаго хочаш. І
ў гэтай сітуацыі ўсё будзе залежаць ад актыўнасці нашага на
роду. Можа здарыцца ўсё.

МІКАЛАЙ СТАТКЕВІЧ, ПАЛІТЫК:

“НЕ ДАЗВОЛІМ”
Думаю, што не. Не дазволім. А тым, хто будзе з Беларусі гэтым
займацца, варта нагадаць, што ў беларускім крымінальным
кодэксе ёсць артыкул за здраду дзяржаве. І ён прадугледжвае
смяротнае пакаранне, якое ў нас пакуль не адмененае. Папя
рэджваю: да прыбіральні дайсці не паспеюць. Гэтая небяспе
ка заўсёды над намі будзе, пакуль мы не пачнем ажыццяўляць
братэрскія адносіны і стратэгічнае супрацоўніцтва з братняй
Расіяй праз агульную мяжу Еўрапейскага Звязу. Галоўнае, каб
на нашым баку былі сімпатыі большасці.

ВАЛЯНЦІН АКУДОВІЧ, ФІЛОСАФ:

“ТАКУЮ МАГЧЫМАСЦЬ
НЕЛЬГА ВЫКЛЮЧАЦЬ”
Хацелася б думаць, што не. Але гэта зусім не азначае, што та
кой небяспекі няма. Пакуль нашым суседам будзе імперская
Расія, такую магчымасць мы не можам ніколі выключаць. На
ват тады, калі наша нацыя загартуецца ў паўнавартасную і
самадастатковую, нават тады, маючы суседам Расію, мы павін
ны заўсёды думаць пра такую небяспеку. А пакуль яна заста
ецца досыць рэальнай. Мы крыху забыліся, што ўмацаванне
нашай незалежнасці адбывалася ў немалой ступені  і таму,
што ў свой час Аляксандра Лукашэнку не пусцілі ў палітыч
нае поле Расіі. І ў яго на той момант не было іншых варыян
таў, як актыўна і рашуча заняцца ўмацаваннем незалежнасці
краіны. І сёння наша незалежнасць усё яшчэ залежыць, калі
заўгодна, ад аднаго чалавека. І гэты прыклад з прыездам Пу
ціна ў Беларусь, які ўстрывожыў усіх, каму наша краіна дара
гая, сведчыць пра нашу няўпэўненасць. Мы яшчэ ад кожнага
такога візіту чакаем непрыемных наступстваў для нашай не
залежнасці. Да той пары, пакуль Беларусь не стане чальцом
Еўразвязу, да той пары гэтая небяспека будзе захоўвацца. Бо
я не веру, што ў бліжэйшы гістарычны перыяд Расія стане дэ
макратычнай краінай. Але, акрамя суседа і нашага кіраўніц
тва, галоўная праблема, усё ж, у нас саміх. Для нашага гра
мадства незалежнасць не з’яўляецца той каштоўнасцю, дзеля
якой людзі гатовыя шмат чым ахвяраваць. Я не ўпэўнены,
што ў нас ёсць дастатковы патэнцыял для грамадскага супра
ціву ў выпадку пагрозы незалежнасці.

10  снежня  ў  Мінску  і
іншых гарадах Беларусі ад
быліся акцыі пратэсту дроб
ных прадпрымальнікаў. У ста
ліцы  яны  прайшлі  ад  Каст
рычніцкай плошчы да плош
чы Незалежнасці, дзе пера
далі свае патрабаванні ў Па
лату прадстаўнікоў.

Акцыі пратэсту не пераш
кодзілі прэвентыўныя затры
манні яе арганізатараў.

Падтрымаць  прадпры
мальнікаў прыйшлі таксама
лідэры  дэмакратычных
партыяў  і  аб’яднанняў  –  у
прыватнасці,  Анатоль  Ля
бедзька, Мікалай Статкевіч,
Віктар Івашкевіч. Апошні быў
затрыманы сярод іншых уд
зельнікаў мітынга. Намеснік
старшыні  БНФ  атрымаў  15

сутак  адміністратыўнага
арышту. Разгляд справы Іваш
кевіча  зацягнуўся,  бо  ён
заявіў у судзе, што не можа
пазнаёміцца з матэрыяламі
справы – ягоныя акуляры за
сталіся  ў  міліцыі.  Суддзя
Аляксей Бычко абвясціў пе
рапынак,  каб  міліцыянты
прывезлі Івашкевічу акуляры.

Арыштаванага яшчэ да па
чатку акцыі прадпрымальні
ка  Аляксандра  Макаева
арыштавалі на 7 сутак. Яго
наму  калегу  Віктару  Калею
прысудзілі 10 сутак.

Старшыня  аргкамітэту
грамадскага аб’яднання “За
свабоднае развіццё прадпры
мальніцтва” Віктар Гарбачоў
з Барысава атрымаў 15 сутак.
Столькі ж атрымаў яго калега

Віктар Крываль з Узды. Аляк
сандр  Цацура  з  Салігорска
атрымаў  10  сутак.  Аляксей
Кашкараў, які заявіў, што быў
усяго толькі сведкам акцыі,
атрымаў 15 сутак

Маладзёвага актывіста Ба
рыса Гарэцкага суддзя Віктар
Ясіновіч арыштаваў на 7 су
так.

Актывістку Крысціну Шац
ікаву аштрафавалі на 700 ты
сяч рублёў. Паколькі яна мае
дзяцей, якія не дасягнулі 12
гадовага ўзросту, яе нельга
арыштоўваць. Была затрыма
ная таксама дачка Аляксанд
ра  Казуліна  Вольга.  Але  яе
хутка выпусіцлі.

Паводле СМІ

ДЗЕНЬ ПРАВОЎ ЧАЛАВЕКА

Нядаўна былі апублікава
ныя вынікі даследвання, якое
праводзіў адмысловы аддзел
уплывовага брытанскага ча
сопіса  The  Economist  –  EIU
(Economist Intelligence Unit).

Даследчыкі ацэньвалі роз
ныя  краіны  паводле  пяці
бальнай шкалы – ад 1 (максі
мум міралюбнасці) да 5 (мак
сімум агрэсіўнасці). Пры гэ
тым улічваліся такія фактары,
як колькасць супрацоўнікаў
службаў аховы правапарадку
на 100 тысяч насельніцтва,
колькасць зняволеных у тур
мах, узброеная моц і экспарт
зброі, узровень злачыннасці,
колькасць ахвяраў канфлік
таў, узровень палітычнай не
стабільнасці,  патэнцыйная
пагроза тэрактаў, дачыненні
з іншымі краінамі і г.д.

У  выніку  самай  мірнай
краінай прызнаная Нарвегія
– 1,357 бала. Далей ідуць Но
вая Зеландыя, Данія,  Ірлан
дыя і Японія.

Адно з апошніх месцаў –
118е, заняла ў спісе Расія. Яна
набрала самыя восокія балы
(4 і больш) у галіне экспарту
ўзбраеньняў,  па  колькасці
супрацоўнікаў органаў пра
ваапарадку, па ўзроўні зла
чыннасці,  колькасці  пару
шэнняў правоў чалавека.

Ніжэй  за  Расію  стаяць
толькі Ізраіль, Судан і Ірак.

Злучаныя Штаты занялі 96
е месца, крыху апярэдзіўшы
Іран.  Венесуэла  на  чале  з
сябрам Беларусі Уга Чавесам
заняла 102е месца.

Сярод суседзяў Беларусі
самая міралюбная краіна –
Польшча. У яе 27е месца. На
28м Эстонія. Літва – на 43ім,
Латвія – на 48м. Сярод краі
наў Еўразвязу самае нізкае
месца  ў  Баўгарыі  –  54е.  А
сярод краінаў СНД самы вы
сокі рэйтынг мае Казахстан.
У яго 61е месца. Далей ідуць
Малдова (72)  і Ўкраїна  (80).
Замыкаюць  рэйтынг  Азер
байджан  (101)  і  Узбекістан
(110).

Беларусі ў гэтым рэйтын
гу няма. Прычына тут вельмі
простая – адсутнасць інфар
мацыі.

Паводле
visionofhumanity.com.

АД МІРА ДА
АГРЭСІІ

У мінулую нядзелю ў Вало-
жыне абрынуўся будынак хірур-
гічнага аддзялення цэнтраль-
най раённай бальніцы. Буды-
нак не выкарыстоўваўся,
таму ніхто не пацярпеў. Мяр-
куецца, што разбурыўся буды-
нак, якому ўсяго 10 гадоў, з-за
падмыву падмурку. Валожын,
11 снежня 2007 году.

Суседзі

На здымку:  Падчас акцыі прадпрымальнікаў.

Заканчэнне. Пачатак на
стар. 1

ўгору, і Расія трохі ачуняла ад
накдаўну дзевяностых (пача
ла  ўставаць  з  каленяў),  па
водзіны  Крамля  на  міжна
роднай арэне зноў зрабіліся
агрэсіўнымі. Расійская эліта

зноў  прэтэндуе  на  тое,  каб
адыгрываць вядучую ролю ў
сусветнай палітыцы. Першы
крок на гэтым шляху – гэта
аднаўленне  свайго  даміна
вання  ў  краінах  былога
СССР.

Шчупальцы  Крамля  цяг
нуцца і да Ўкраіны, і да Грузіі,

Старэйшая  беларуская
партыя  БНФ  перажывае
ўздым.  Пра  гэта  сведчыць
увага  публікі  да  апошняга
з’езду партыі, а таксама аб
ранне на старшыню Лявона
Баршчэўскага – знакавай по
стаці беларускага рэнесансу.
Фронт зноў апынуўся ў цэнт
ры грамадскай увагі як адзі
ная ідэйная палітычная сіла,
што на першае месца ставіць
незалежнасць краіны і патрэ
бу нацыянальнакультурнага
адраджэння. Аднак, відавоч
на, што такая ўвага надаецца
пераважна авансам. Занадта
вялікі ўзровень чакання пе
рамен менавіта ад гэтай пал
ітычнай сілы.

Ці  захавае  БНФ  гэты
ўздым  і  гэтую  грамадскую
ўвагу ў сваёй наступнай пра
цы?  Усё  залежыць  ад  таго,
якім чынам Фронт будзе ма
цаваць незалежнасць.

Апеляцыі  да  ўладаў  і  да
звышдзяржаваў  гучаць  з
часоў абвяшчэння суверэні
тэту ў 1991 годзе, але да кан
ца праблемы гарантыяў не
залежнасці  не  здымаюць.
Простая  логіка  падказвае,
што змагацца трэба не з пра
явамі новай каланізацыі, а за
ўласны народ. Дакладней, не
змагацца, а ўзводзіць свой
бастыён,  будаваць,  рабіць
свой стваральны чын.

Зразумела,  што  найпер
шым гарантам незалежнасці
мусіць быць народ, нацыя. У
слабасці сённяшняй нацыі  і
караніцца боязь страты неза
лежнасці. Нацыя недастатко
ва аб’яднаная і недастаткова
пачуваецца нацыяй, каб выг
лядаць надзейным гарантам
уласнай  свабоды.  А  скуль

прыходзіць тое нацыяналь
нае пачуццё і самаўсведам
ленне? Найперш, са школы.

З  беларускай  школай  –
бяда. У Гродне – вялікім аб
ласным цэнтры – няма нівод
нага  беларускага  класа.
Міжволі  падумаеш,  а  чым
тады займаецца Гродзенская
гарадская рада самай  ідэй
най беларускай незалежніц
кай  партыі?  Для  таго,  каб
стварыць клас, патрэбныя за
явы  бацькоў.  А  для  гэтага
трэба ісці да людзей, прані
кацца іхнімі клопатамі, пра
панаваць ім сваю падтрымку.
Калі  ты  здольны  да  такой
працы, тады ў выніку бацькі
панясуць у школу патрэбную
колькасць заяваў, беларускі
клас будзе створаны, а Грод
зенская рада прывязе на на
ступны з’езд БНФ абсалютна
неаспрэчны  доказ  сваёй
чыннасці і эфектыўнасці.

Вы скажаце, што БНФ – не
Таварыства беларускай шко

лы. Але ў нашых умовах ТБШ,
як  і Таварыства беларускай
мовы – грамадскія тавары
ствы, якія апелююць найперш
да ўладаў, і ў справе адкрыц
ця беларускіх школ іх апеля
цыі  павісаюць  у  паветры.
Таму застаецца той метад, які
практыкуе  палітычная
партыя БНФ – метад “знізу”,
ад дзвярэй да дзвярэй. Калі
ТБШ можа канстатаваць ан
тыбеларускую сутнасць ула
даў, якія адмовіліся адчыняць
школу,  калі  ўлады  могуць
спаслацца на адсутнасць зая
ваў ад бацькоў, дык у фрон
таўцаў, што ідуць у народ, ад
дзвярэй да дзвярэй, апраў
дання няма. Няма класа ў го
радзе – значыць, не ўмееце
працаваць з людзьмі.

Не сакрэт, што палітычная
актыўнасць у беларускім гра
мадстве сёння амаль на нулі.
Магчыма, яна  і не вырасце,
пакуль грамадства не даспее
да нацыі. А без гэтага і сацы

яльныя пратэсты застануцца
спарадычнымі  бунтамі  і  не
аформяцца  ў  салідарны
прафсаюзны рух. Таму мена
віта ў плоскасці даспявання
нацыі сёння – галоўная сфе
ра дзейнасці БНФ, эфектыў
насць якой трэба вымяраць
беларускімі  школамі  і  кла
самі. Не сакрэт, дарэчы, і тое,
што  некалі  ў  вольна  абра
ным  парламенце  менавіта
дэпутаты  БНФ  будуць  зай
мацца справамі школы, куль
туры  і  нацыянальнай  тоес
насці – так, як гэта ўжо было
15 гадоў таму.

Беларускі клас, як адзінка
вымярэння  працы  БНФ,  не
пакідае магчымасці для мані
пулявання, бо гэта рэальная
справа,  якая  верне  фронту
давер  і  адпаведна  верне  ў
фронт  культурніцкі  актыў
краіны. Вакол гэтага паўста
не маса ідэяў папулярызацыі
беларускага навучання, вы
расце і ўмацуецца электарат
БНФ. А самае галоўнае тое,
што  акрамя  Фронту  гэтую
працу не зробіць ніхто.

Пакуль у Беларусі дамінуе
расійская  школа,  незалеж
насці  можна  патрабаваць
толькі “зверху” (паўтараючы
кожны  раз,  што  гэта  ўсяго
толькі незалежнасць асабі
стай улады аднаго канкрэт
нага кіраўніка) альбо “збоку”
(нагадваючы ЗША і Еўразвязу
пра  абавязкі  гарантаваць
нашу незалежнасць у замен
на вывад з Беларусі ядзернай
зброі). Але замест таго, каб
патрабаваць учынкаў ад не
кага,  ці  не  час  самім  ства
раць тыя гарантыі.

Сымон Музыка

АДЗІНКА ВЫМЯРЭННЯ БНФ
ГАРАНТЫЯ НЕЗАЛЕЖНАСЦІ – БЕЛАРУСКАЯ ШКОЛА

НА ЎСХОДНІМ ФРОНЦЕ БЕЗ ПЕРАМЕН
ІМПЕРСКІЯ ПАМКНЕННІ МАСКВЫ НІКУДЫ НЕ ПАДЗЕЛІСЯ

Старшынём Партыі БНФ на з’ездзе ў мінулыя выходныя быў аб-
раны Лявон Баршчэўскі (у цэнтры). Такому выніку выбараў папя-
рэнічала драматычная сітуацыя ў кулуарах. Мінск, ДК Аўтама-
за, 9 снежня 2007 году. Фота “Нашай Нівы”.

і  нават  да  краінаў  Балтыі,
якія ўжо ўвайшлі ў склад Еў
развяза. Цяпер у Літве распа
чынаецца скандал, звязаны з
фінансаваннем, якое атрымл
івалі з Масквы Партыя працы
і яе лідэр Віктар Успаскіх.

Тым  больш  было  б  на
іўным лічыць, што Расія па

гадзілася з незалежнасцю Бе
ларусі. Крэмль паранейша
му ўспрымае наш суверэні
тэт як справу часовую і неда
рэчную. Таму галоўныя паг
розы для нас яшчэ доўга бу
дуць сыходзіць з усходняга
фронту.

Валеры Філін



5 Палітыка №48 (97), 13-19. 12. 2007 г.

НЕФАРМАТ
БЕЛАРУСКІЯ ЎЯЗНЫЯ

Напярэдадні візіту лідэраў
беларускай апазіцыі ў ЗША
з’явіўся іх зварот да ўраду РБ
з прапановай: садзейнічаць
замежным інвестыцыям і ска
саванню на Захадзе спісу не
ўязных чыноўнікаў у абмен
на палітычныя паслабленні
ўнутры Беларусі.

Здавалася б, размова йдзе
пра лёсавызначальныя рэчы.
Ды й сам візіт у Вашынгтон
такіх  вядомых  і  аўтарытэт
ных палітыкаў, як Мілінкевіч,
Лябедзька,  Севярынец  і
іншыя – падзея не другарад
ная.  Тым  не  менш,  вялікай
дыскусіі ці хаця б актыўнага
грамадскага абмеркавання
гэты  факт  не  выклікаў.  Пы
танне, зразумела, не ў тым,
чый уплыў на розум людзей
(асабліва маладых) большы.
Музыкам – музыкава, паліты
кам – палітыкава. Як запрапа
наваў  адзін  з  удзельнікаў
дыскусіі на Радыё Свабода,
музыкам не трэба стасавац
ца з уладаю, яны павінны дэ
легаваць свае патрабаванні
палітыкам, а ўжо іхняя задача
– гэтыя патрабаванні сфар
муляваць і давесці да ўладаў.

І  вось  яны  фармулююць.
Мэты, выкладзеныя ў заяве
апазіцыі, – самыя высакарод
ныя. Папершае, трэба выз
валіць усіх палітзняволеных і
распачаць працэс дэмакра
тызацыі ў Беларусі. Падру
гое, трэба дбаць аб развіцці
эканомікі  краіны  і  аб  тым,
каб вывесці яе з міжнарод
най ізаляцыі. Патрэцяе, фак
тычна пацвярджаецца гато
васць дзеля гэтага весці дыя
лог з дзяржаўным кіраўніцт
вам. Што можна ўсяму гэтаму

запярэчыць? Такія мэты зас
таецца толькі вітаць.

Але ў звычайнага, неабаз
нанага ў палітыцы чалавека,
узнікаюць іншыя пытанні. На
прыклад – ці трэба было дэк
лараваць  заяўленыя  мэты
яшчэ да пачатку візіту?  І да
каго скіраваны зварот – сап
раўды да беларускіх чыноўн
ікаў? Але ж аўтары збіраліся
на перамовы не ў прэзідэнц
кую адміністрацыю ў Мінску,
а  на  сустрэчу  з  амеры
канскімі  кангрэсменамі  і
прадстаўнікамі дзярждэпар
таменту ЗША.   Можа, задача
палягала  на  тым,  каб  лішні
раз  раззлаваць  айчынных
чыноўнікаў, якіх у Вашынг
тон не запрашаюць? Пахвал
іцца  сваім,  так  бы  мовіць,
асобым статусам “уязных”?
Калі  гэта  спроба  перацяг
нуць на свой бок чынавен
ства, дык спосаб выбраны не
самы эфектыўны.

А  калі  гэта  спроба  неяк
паўздзейнічаць  на  амеры
канскіх суразмоўцаў, дык яна
выглядае  яшчэ  больш
дзіўнай. Паездкі ў падобным
фармаце  не  ёсць  афіцый
нымі перамовамі – гэта, хут
чэй, акт добрай волі з боку
ўраду ЗША, які выказвае праз
гэта падтрымку дэмакратыч
ным  каштоўнасцям  і  апазі
цыі, якая гэтыя каштоўнасці
дэкларуе.

Дарэчы,  на  той  час,  калі
Мілінкевіч меў статус адзіна
га кандыдата дэмакратычных
сілаў у прэзідэнты Беларусі,
ягоны візіт у Вашынгтон, ду
маецца, меў бы крыху  іншы
фармат  і  значэнне.  У  гэтай
паездцы ён быў толькі адзін з
прадстаўнікоў апазіцыі. Ён і
яго  спадарожнікі,  канечне,
маюць магчымасць выкласці
свой пункт погляду на падзеі
ў Беларусі. Гэта немалаважна
і пачэсна. Але сур’ёзных палі
тычных наступстваў сустрэчы
ў  Вашынгтоне,  як  ні  сумна
гэта ўсведамляць, у Беларусі
мець не будуць. Яны заста
нуцца  пазітыўным  фактам
біяграфіі беларускіх паліты
каў,  а  таксама  палітычнай
хронікі нашага часу.

І справа не ў тым, што за

мест  апазіцыі  “сапраўдныя
мэты” яе візіту ў Вашынгтон
будзе тлумачыць беларускім
гледачам БТ. Гэта, безумоўна,
будзе – на гэтым палягаюць
прапагандысцкія  задачы
дзяржаўнага тэлебачання.

Справа і не ў тым, што не
каторыя лідэры апазіцыі на
сцярожана ставяцца да неза
лежнай прэсы, традыцыйна
дзелячы журналістаў на “на
шых”  і  “нянашых”  –  то  бок,
тых, хто дазваляе сабе кры
тычна адгукацца пра дзеянні
апазіцыі і яе лідэраў. Рэцыды
вы партыйнага альбо патэр
налісцкага падыходу да прэ
сы будуць жыць, відаць, яшчэ
доўга.

Справа, відаць, у тым, што
вельмі часта прадстаўнікам
апазіцыі  проста  няма  чаго
сказаць грамадству. Згаданы
вышэй  зварот  –  нічым  не
горшы і не лепшы за дзясяткі
іншых падобных зваротаў  і
заяваў, прынятых за апошнія
дзесяцьдванаццаць гадоў. У
іх могуць быць стылістычныя
адрозненні, але сутнасць зас
таецца  адна.  Словы  вельмі
рэдка падмацоўваюцца рэ
альнымі дзеяннямі. І гэта ўжо
не стылістычныя праблемы.
Гэта праблема разыходжання
паміж словам  і справай.

Сёння тыя, хто мае больш
менш  надзейны  тыл  за  мя
жой, магчымасць рэгулярна
адпачываць там, магчымасць
у  любую  хвіліну  з’ехаць,  ці
паслаць туды вучыцца сваіх
дзяцей, лічаць сябе ледзьве
не духоўнай апазіцыяй і даз
валяюць сабе грэбліва ставіц
ца да астатніх. Напрыклад –
да музыкаў, якія ўпарта жа
даюць жыць і працаваць ме
навіта тут, у Беларусі.  І пры
гэтым  яшчэ  застаюцца,  ад
розна ад іхніх апанентаў, са
мадастатковымі людзьмі.

Апошнім часам у асяродку
апазіцыі  пачалі  адбывацца
пэўныя станоўчыя зрухі. Тое,
што  тычылася,  здавалася,
унутраных праблемаў Партыі
БНФ і асабістых амбіцыяў яе
лідэраў, вылілася ў сапраўды
шырокую дыскусію пра буду
чыню нацыянальнадэмакра
тычнага руху, пра шляхі да

сягнення  мэты.  І  да  гэтай
дыскусіі, акрамя непасрэд
ных удзельнікаў, далучылася
вельмі шмат людзей, для каго
Фронт усё яшчэ не пусты гук.

Не тое важна, хто з прэтэн
дэнтаў  на  лідэра  паказаў
сябе больш здатным кіраўні
ком.  Гэта  выявіць  толькі
практыка. Важна тое, што ар
ганізацыя, заснаваная на дэ
макратычных прынцыпах, па
чала выразна да іх вяртацца,
пачала выходзіць з сутарэн
няў  закуліснае  палітыкі  на
святло грамадскай дыскусіі. А
гэты крок неабходны, заўва
жым, не столькі для адрад
жэння  былога,  колькі  для
стварэння новага. Для пера
ходу ад заўсёднага спадзя
вання на “чужога дзядзьку”
да  нармальнай,  дарослай  і
самадастатковай палітыкі.

P.S.У адным з радыёрэпар
тажаў (зразумела, не на хва
лях Беларускага дзяржаўна
га радыё), прысвечаных суст
рэчы дэлегацыі дэмакратыч
ных сілаў з дзяржсакратаром
ЗША Кандалізай Райс, адзін з
лідэраў апазіцыі з задаваль
неннем зазначыў, што ёй не
патрэбны быў перакладчык.
Бо  яна  добра  ведае  рас
ійскую мову. Зразумела, кож
ны факт ці дэталь заслугоўва
юць  увагі  журналістаў.  Не
зусім зразумела іншае. Дзеля
чаго  замежная  беларуская
радыёстанцыя на сваім сайце
сярод іншых загалоўкаў дня
змясціла гэты: “Райс гавары
ла з беларускімі палітыкамі
без перакладчыка”? Каб нех
та падумаў, што амерыканскі
дзяржсакратар нечакана для
ўсіх  вывучыла  беларускую
мову?

А  калі  сур’ёзна  –няўжо
варта  ганарыцца  тым,  што
беларускія  палітыкі,  якія
едуць  у  ваяж  на  Захад,  як
правіла,  не  ведаюць  іншых
моваў, акрамя расійскай? Ну,
а  пра  беларускую  мову
лічаць за лепшае ўвогуле за
быцца.

Віталь Тарас, “Наша Ніва”
(Друкуецца ў скароце)

У дыскусіі вакол факту
хаджэння беларускіх

рок-музыкаў у адмініст-
рацыю сказана ўжо ўсё

ці амаль усё. Працягваць
яе няма сэнсу. Цікава,

аднак, іншае. За апошні
час ніводная ініцыятыва
альбо заява дэмакратыч-

най апазыцыі нe выклі-
кала падобнага заўваж-

нага  рэзанансу ў
грамадcтве.

ЗНАКАМІТЫЯ ІНКОГНІТА Саюздрук

АЛЬБО СТРАСЦІ ПАВОДЛЕ ЧЫКІНА

Як робяцца хваліГУЛЬНЯ Ў ПАЛІТЫКУ І ТЭАТР
АЛЬБО ЯК ВАМ ГЭТА СПАДАБАЕЦЦА?

Мінулы  раз  мы  задавалі
пытанні  на  радыёмост,  які
арганізоўвала Радыё Свабода
з  удзельнікамі  беларускіх
грамадскіх арганізацыяў і па
літычных партыяў, што афі
цыйна наведвалі ЗША. Але да
нашых пытанняў не дайшло.
Хаця з інфармацыйных паве
дамленняў ведаю, што тэму
СМІ там, у Амерыцы, абмяр
коўвалі. Таму прапаную ўсё ж
вярнуцца да гэтых пытанняў
і патлумачу, чаму я на гэтым

настойваю. На маіх вачах  (і
вушах) у Літве нараджаліся і
банкрутавалі розныя радыёс
танцыі, а  іншыя, наадварот,
патрапілі падабраць ключык
да  сваёй  аўдыторыі.  Да  іх
штодня  тэлефануюць  сотні
слухачоў, спонсары ахвотна
размяшчаюць там сваю рэк
ламу  і  гэтыя  радыёстанцыі
развіваюцца  і квітнеюць. А
што нашы беларускія неза
лежныя радыёстанцыі? Які ў
іх стымул  ім даваць якасны

прадукт? Ці ёсць у іх шчыль
ная сувязь са слухачом? Тут
пакуль толькі Свабода можа
пахваліцца  увагай  да  сябе.
Вось я і пытаюся ў грамадскіх
актывістаў: што вы слухаеце,
чаму і як вам гэта падабаец
ца?

Моўная заўвага. На міну
лым тыдні ў “Экспертызе Сва
боды” сп. Карбалевіч гаварыў
пра прэзідэнта Расіі Пуціна:
“Невядома,  якую  далей  ён
будзе гуляць ролю ў паліты

цы”. На гэтай жа радыёстан
цыі некалькі разоў выступаў
рэжысёр “Свабоднага тэатра”
Халезін  і казаў: “Мы гуляем
свае  спектаклі  ў  Парыжы  і
Стакгольме”. Атрымліваецца,
што ў іх гэта толькі гульня –
у палітыку і ў тэатр. А хочац
ца, каб і палітыка і тэатр у на
шым  жыцці  сваю  ролю  –
адыгрывалі.

Сяржук Вітушка

Ёсць такая партыя – узга
дала “Советская Белоруссия”
напярэдадні з’езда БНФ, які
завершыўся ў нядзелю. Ка
ментатар газеты нехта Рус
лан  Кірэеў  выявіў  не  абы
якую абазнанасць у палітыч
ным закуліссі беларускіх на
цыяналістаў.

“Вячорка преисполнен жела-
ния сохранить за собой пост,
поскольку это даст ему воз-
можность продолжить при-
вычную жизнь. Она заключа-
ется в том, что остается
возможность представи-
тельствовать и бесхлопот-
но оставаться в тени кипу-
чей деятельности руководи-
телей Объединенной граждан-
ской партии. БНФ тогда про-
должает присутствие в обой-
ме т.н. «единой коалиции дем-
сил» и внешне как бы тоже со-
храняет признаки респекта-
бельной политической коман-
ды…

Оппоненты Михалевича
указывают, что в случае сво-
ей победы он немедленно раз-
рушит остатки бастионов
БНФ, окончательно превра-
тив фронт в подсобных рабо-
чих Милинкевича.

Об Ивашкевиче говорят как
о «проекте Вячорки», который
призван ослабить драйв мо-
лодых фронтовцев Михалеви-
ча на зацементированную мо-
дель организации”.

Вось  толькі  прадказаць
вяртанне Лявона Баршчэўс
кага каментатар “СБ” не здо
леў. Што да свежых ідэй, дык
на з’ездзе іх сапраўды брака

вала. Чаму, напрыклад, ніко
му ў галаву не прыйшла ідэя
вярнуць  “пазьнякоўцаў”?
Чыя бескарыслівая праца ў
Курапатах заслугоўвае сап
раўднай  пашаны.  Але,  усё
адно, дзякуй БНФ за  інтры
гоўную дзею і непрадказаль
насць  выніку.  Як  даўно  мы
не назіралі сапраўдных сум
ленных выбараў.

А Віктар Чыкін у тыднёві
ку “7 дней”   з’едліва малюе
вынікі  расійскіх  выбараў
фарбамі мастака Сурыкава.

“Раннее декабрьское утро.
Московская Красная площадь.
Васильевский спуск, уставлен-
ный рядами виселиц. На пере-
днем плане рыдает женщина
(похоже, В.Новодворская), на-
всегда прощающаяся с демок-
ратией «в этой стране». За ее
спиной рыжебородый стрелец
в телеге (очевидно, Чубайс)
прощается с подельниками.
Еще дальше чернобородый
курчавый стрелец (узнали?)
просит у собравшихся проще-
ния за содеянное. «Россия, ты
охолуела!», — упрямо твер-
дит он. Еще дальше дюжие
омоновцы в синих мундирах
петровского Преображенского
полка волокут на эшафот
очередную жертву (судя по
тонким чертам лица — Г. Кас-
парова). За всем происходя-
щим у собора Василия Блажен-
ного грозно наблюдает из сед-
ла глава государства, окру-
женный наблюдателями от
ПАСЕ и ОБСЕ. Страшно, аж
жуть!

Мы эту жуть, однако, про-

ходили и знаем (не идеализируя
российскую политику), какие
выборы Запад однозначно при-
знает справедливыми (…)

Похоже, что вслед за Бела-
русью 1994 года ядовитый ли-
берально-демократический
туман, опустившийся на
СССР в конце 80-х годов про-
шлого века, начинает рассеи-
ваться и над Россией. Если
это так, то поздравим росси-
ян с тем, что в понедельник
они проснулись в другой стра-
не”.

А  ў  чым  выяўляецца  тая
іншасць, якая так радуе спа
дара Чыкіна? Што, у Расіі ска
рацілася розніца паміж бага
тырамі  і  жабракамі?  Ці  ку
дысьці  з’ехалі  алігархі?  Ці,
можа, там паменела злачын
насці? Чаго паменела сапраў
ды  і вельмі заўважна – дык
гэта  цікавых  альтэрнатыў
ных думак у тэлеэфіры. З ра
ніцы да поўначы суцэльная
пошлая “рагаталаўка”. А чаго
паболела – дык гэта бесса
ромнай ліслівасці ў, здавала
ся б, нармальных людзей. Ня
ёмка  і сорамна, напрыклад,
за Мікіту Міхалкова, ды й ас
татніх. І нават тут мы з Расіяй
не падобныя. Уявіць сур’ёз
ных  беларускіх  творцаў  у
ролі паслугачоў цяперашняй
улады?..

А газета “Рэспубліка” піша
пра  вось  якое  мерапрыем
ства:

“В столице прошла церемо-
ния награждения победителей
«Топ 50 самых красивых успеш-
ных людей Минска». Вторая по

счету. Первая состоялась в
прошлом году. Если кто не зна-
ет, появилось все это дей-
ство с легкой руки небезызвес-
тной белорусской певицы, те-
леведущей и хозяйки соб-
ственного праздничного бюро
Ларисы Грибалевой. Именно ей
вcлeд зa рoccийcкими и
прoчими зaпaдными топами
пришла в голову мысль от-
крыть миру и Беларуси своих
самых-самых — красивых, ус-
пешных, и значит, лучших со-
граждан.

Недавно элитный список
счастливчиков, заслуживших,
как минимум, всестоличное
признание, обнародован. Кто
же в нем? Ну разумеется, пре-
имущественно так называе-
мые сливки общества! Кто
же, как не они, может еще
быть красивым и успешным? В
списке в основном актеры,
поп-исполнители, телеведу-
щие, модели, фотографы,
спортсмены, а также двое
знаменитых родителей зна-
менитых детей, клипмейкер и
художник, стилисты, дизайне-
ры и парикмахеры, тренер по
фитнесу, владельцы рестора-
нов, салонов и строительных
холдингов…”

Вось такая свецкая хроні
ка. Эпітэтаў, кшталту “знакам
ітыя”  ды  “прызнаныя”  не
пашкадавалі.  А  ніводнага
прозвішча з тых пяцідзесяці
паспяховых прыгажуноў так і
не абвясцілі. Гэта ад сціпласці
намінантаў ці ад боязі, што
іх насамрэч ніхто не ведае?

Алесь Канюціч

Невядомая
Беларусь

БЕЗ ЗНАКУ
АБСАЛЮТЫЗМ У ЭПОХУ ІНТЭРНЭТУ

Фотафакт

14 снежня 1957 году ў га
зеце “Літаратура  і Мастацт
ва” з’явіўся артыкул студэнта
факультэта журналістыкі БДУ
Барыса  Сачанкі  “Шанаваць
родную мову”. Сенсацыя па
лягала на тым, што гэта быў
першы публічны выступ суп
раць русіфікацыі ў савецкай
Беларусі амаль што за трыц
цаць гадоў.

15 снежня 1937 году на
радзіўся Герман Кірылаў, бе
ларускі  пісьменнік  і
збіральнік  фактаў  гісторыі
паваеннага беларускага ма
ладзёвага супраціву. За кнігу
“Гарт” – пра ўдзельнікаў гэта
га супраціву – у 1997 годзе
Герман Кірылаў быў узнага
роджаны прэміяй імя Алеся
Адамовіча Беларускага ПЭН
цэнтру.

16 снежня  1918  году  ў
Вілейцы было абвешчана пра
стварэнне Літоўскай савец
кай рэспублікі. Такім чынам
бальшавікі ўтваралі паўсюль
прамаскоўскія  ўрады,  бо
імкнуліся  запабегчы
ўзнікненню незалежных рэс
публік. Гэтак Беларуская са
вецкая рэспубліка была ство
рана ў Смаленску, а Літоўс
кая, як бачым, на тэрыторыі
сучаснай Беларусі, у Вілейцы.

18 снежня  1917  году  ў
Мінскім  гарадскім  тэатры
(цяпер гэта тэатр імя Янкі Ку
палы)  пачаў  працу  Першы
Ўсебеларускі з’езд. Там былі
дэлегаты ад усіх мясцовас
цяў Беларусі, ад палітычных,
вайсковых і бежанскіх арган
ізацыяў  –  усяго  1872  чала
векі. Дыскутавалі пра будучы
ню краіны, якой яна стане –
ці ў складзе Расіі, ці з правамі
аўтаноміі, ці зусім незалеж
ная. Урэшце з’езд схіліўся да
незалежнасці. Тады бальшав
іцкія вайсковыя ўлады, што
пільна  сачылі  за  форумам,
прымаюць  рашэнне  разаг
наць яго. Што і зрабілі. Тым
не менш, Усебеларускі з’езд
паспеў абраць свой Выканаў
чы камітэт, які абвясціў сябе
законнай, абранай народам
уладай і прывёў да стварэння
25 сакавіка наступнага, 1918
году незалежнай Беларускай
Народнай Рэспублікі.

Калі гавораць пра краіну,
стагоддзямі  верную  сваім
традыцыям, вядома, адразу ж
узгадваецца Англія. Замшэ
лыя замкі з камінамі і партрэ
тамі  продкаў,  ганарыстыя
лорды і джэнтльмены ў цылі
ндрах.

Аднак не менш паслядоў
ная ў выбары каштоўнасцяў і
Расія. Пераносілася сталіца,
змяняліся цары, генсекі і прэ
зідэнты, будаваліся, руйнава
ліся і зноў адбудоўваліся хра
мы, – але бог заставаўся той
жа самы. Дакладней, не Бог у
хрысціянскім  ці  мусуль
манскім  сэнсе,  а  паганскі
ідал, Молах, які бесперастан
на  патрабуе  новых  і  новых
ахвяраў, пакланення і абса
лютнага  падпарадкавання,
ідал,  для  якога  жыццё  не
толькі асобнага чалавека, а і
лёсы  соцень  тысяч,  і  нават
мільёнаў – нішто.

Імя  гэтага  бязлітаснага
ідала – «ДЕРЖАВА».

Дзяржава ў  ідэале – гэта
«грамадскі  дагавор»,  ме
ханізм, прыдуманы для таго,
каб  упарадкаваць,  зрабіць
зручным  жыццё  сваіх  гра
мадзян, забяспечыць іх пра
вы. Для расейцаў жа «держа
ва» – рэч у сабе, якая існуе не
для людзей, а людзі існуюць
для яе. “Раньше думай о Ро
дине, а потом о себе”. А га
лоўнае – падпарадкоўвайся
тым, хто атаясамлівае сябе з
паняццем “Родина” – манарх,
чыноўнікі, партыя. Уся гісто
рыя  ацэньваецца  з  такога
пункту гледжання – галоўнае
для краіны не тое, як жывуць
грамадзяне, а яе “мощь”, ну і,
вядома, ці яе баяцца суседзі,
ці пашыраюцца “пределы”.

Пісьменнік А.Слуцкі пад
зяліў усіх уладароў Расіі на
“правільных”  і  “няправіль
ных”.  Першыя,  якія  ўмацо
ўвалі  імперыю,  гэта  –  Іван
Жахлівы, Пётр І, Аляксандр ІІІ
і  Сталін.  На  гэтых  дзеячоў
трэба арыентавацца ўсім ця
перашнім і будучым лідэрам.
А пры Аляксандры ІІ, Мікалаі
ІІ ды Леніне дзяржава пера
жывала найгоршыя часы. Не
гаворачы ўжо пра сапраўд
ных пасланцоў сатаны – Гар
бачова і Ельцына. Але на пер
шым месцы сярод “держав
ников” –  Іосіф Вісарыёнавіч
Сталін.  У  найноўшых
расійскіх школьных падручн
іках гісторыі падкрэсліваец
ца  не  тое,  што  на  сумленні
гэтага душагуба мільёны ах
вяраў, а ў заслугу яму ставіц
ца дасягнутая “невиданная
доселе мощь державы”.

Гэтую  ж  тэзу  даводзіць  і
іншы пісьменнік – С.Рыбас, які
ў сваёй двухтомнай біяграфіі
Сталіна  прызнае,  што  не
хацеў  бы  жыць  у  тыя  часы,
але тое, што ў Кобы была “тя
желая десница”, апраўдана
расійскімі традыцыямі і інта
рэсамі “державы”.

“Інжынеры  чалавечых
душ” шчыруюць не выпадко
ва  –  рыхтуецца  база,  трон
для новага “государя”. Вось
што  пісаў  у  “Литературной
газете” напярэдадні выбараў
у  Думу  прафесар,  доктар
філасофскіх навук А.Казін у
праграмным артыкуле “Дэ
макратыя ў Расіі” – “Русский
народ не любит юриспруден
цию и не поклоняется пра
вам человека – он любит сво
его избранника, за которым
чувствует Божью руку... Опти

мальной  духовнокультур
ной  и  политической  фигу
рой такого рода для России
был бы законный государь”.

А як не ўзгадаць публіцы
ста М.Антонава, які раней на
старонках гэтай самай газе
ты дагаварыўся да таго, што
“тоталитаризм – это идеаль
ная, высшая форма демокра
тии, народовластия”.

Што  ж,  пажывем  –  паба
чым,  як  будзе  праходзіць
чарговы  расійскі  эксперы
мент:  абсалютызм  у  эпоху
інтэрнэту, спадарожнікавага
TV, глабалізацыі і разбурэння
“жалезных заслонаў”.

Толькі вось узнікае пытан
не – а ці існуюць боскія або,
калі заўгодна, касмічныя за
коны справядлівасці, злачын
ства і кары? Ці так усё будзе
гладка ў народа, які не толькі
не пакаяўся і за ўкраінскі га
ладамор,  і  за  польскую  Ка
тынь, і за беларускія Курапа
ты, а, наадварот, зноў ставіць
на п’едэстал ката, што прынёс
незлічоныя няшчасці і гэтаму
самаму народу?

“Беларусы – эта це жа рус
кія, тока са знакам качаства”,
—  сказаў  адзін  жартаўнік.
Розныя ёсць беларусы – доб
рыя і кепскія, справядлівыя і
нягоднікі.  Як  і  кожны  іншы
народ. Але няма на  ім – на
пэўна – у цэлым, як у наро
да, – знака Каіна. Бо нікога
беларусы не заваёўвалі, не
прыгняталі і не знішчалі.

Толькі ці атрымаюць яны
за гэта якуюнебудзь нябес
ную ўзнагароду?

Чукчы таксама нікога не
крыўдзілі...

Алег Аблажэй

Бела-чырвона-белы сцяг
быў вывешаны ўвечары ў аў-
торак на праспекце Незалеж-
насці беларускай сталіцы.
Мінск, 12 снежня.

Стрэмкі

НАСУСТРАЧ СЛАЎНАЙ ДАЦЕ
ОНТ ВЫПУСЦІЛА КАРОТКІ КУРС ГІСТОРЫІ СССР

10 снежня, у Міжнародны
дзень правоў чалавека, пача
ло  вяшчанне  на  Беларусь
спадарожнікавае тэлебачан
не “БелСат”. Пакуль што бе
ларускамоўнае вяшчанне на
спадарожніку “Астра” займае
тры гадзіны на дзень. Гадзін
ная праграма пачынаецца ў
1800 мінскага часу  і потым
двойчы паўтараецца. Асноў
ныя інфармацыйныя, публі
цыстычныя  і  культурніцкія
праграмы  наперадзе,  таму
варта пакуль што з ацэнкамі
пачакаць.

Так здарылася, што ў той
самы  дзень  на  канале  ОНТ
адбылася прэм’ера новага да
кументальнага серыяла “Са
вецкі Саюз” (аўтар сцэнарыя
– Ігар Рудамётаў). Гэта, фак
тычна, працяг серыяла “Са
вецкая Беларусь”, які выйшаў
на  экраны  сёлета  раней.
(Наша газета пра яго пісала.)

Калі шукаць кароткае выз
начэнне таго, што зрабілі на
ОНТ,  дык  гэта  тэлевізійная
версія “Кароткага курсу гісто
рыі  ВКПБ”.  Толькі  з  ма
ленькімі  дапаўненнямі  і
ўпрыгожаннямі.

Не выпадкова адзін з пер
шых  гістарычных  персана
жаў, на якога спасылаюцца
аўтары фільма – Сталін. Ён,
аказваецца,  яшчэ  ў  1917м
годзе выступаў за стварэнне

на месцы Расійскай імперыі
“справядлівага саюзу” рэс
публік.  Праўда,  праз  пяць
гадоў  падрыхтуе  план  ува
ходжання Беларусі, Украіны і
Закаўказскай  федэрацыі  ў
РСФСР…

Паводле  першай  серыі
фільма, у 17м годзе ў Бела
русі былі дзве плыні – баль
шавіцкая, якая абапіралася,
нібыта, на беларускае сялян
ства, і нацыяналістычная.

Прадстаўнікі гэтай плыні
абвясцілі БНР (дата ў фільме
не  згадваецца).  Пасля  чаго
адразу, паводле версіі аўта
раў, звярнуліся чамусьці па
дапамогу да нямецкага кай
зера Вільгельма. Ані словам
не згаданыя ні ўстаўныя гра

маты, ні першы Ўсебеларускі
з’езд – першы ў гісторыі бе
ларускага народу агульнана
цыянальны прадстаўнічы фо
рум.  90я  ўгодкі  гэтай  над
звычай важнай падзеі, дарэ
чы, адзначаюцца акурат у гэ
тыя дні.

Цікава,  што  і  ўтварэнне
БССР  1  студзеня  1919  году
яго аўтарамі амаль не згад
ваецца – відаць, таксама як
другарадная падзея. Не згад
ваецца і ЛітоўскаБеларуская
рэспубліка.

Згадваецца Слуцкае паў
станне. Але зноў жа – у якім
кантэксце!  Спачатку  гаво
рыцца пра тое, што Польшча
пад кіраўніцтвам Пілсудскага
ў 1920 годзе напала без дай
прычыны на Савецкую Расію.
(Паход Тухачэўскага на Вар
шаву апускаецца як неістот
ны эпізод.) Кіраўнікі паўстан
ня  эсэры, маўляў, не заха
целі  прызнаць  польскую
ўладу, а заадно выказалі пра
тэст супраць бальшавіцкага
ўраду  Беларусі.  І  на  гэтым
усё. Што сталася з войскам
паўстанцаў і яго кіраўнікамі
– суцэльная загадка.

Адметная рыса серыяла –
безаблічнасць гісторыі, амаль
поўная адсутнасць датаў і по
стацяў. У фільме няма імёнаў
і  фатаграфіяў  людзей,  якія
змагаліся  за  незалежнасць

Беларусі, стаялі ля вытокаў
беларускай дзяржаўнасці. Ад
зінае  выключэнне  –  Аляк
сандр Чарвякоў. Але яго імя і
фатаграфія з’яўляюцца на эк
ране толькі ў сувязі з абвяш
чэннем СССР 30 снежня 1922
году,  разам  з  фатаграфіямі
іншых дэлегатаў Беларускай
ССР. Да прыкладу – чырвона
га партызана Іосіфа Адамові
ча, чырвонага камандзіра, ге
роя Грамадзянскай вайны (!)
Яна Фабрыцыюса і іншых.

85й  гадавіне  стварэння
СССР і прысвечаны серыял, як
кажуць яго аўтары.

30  снежня  яшчэ  досыць
далёка.  Цяжка  пазбавіцца
ўражання, што выхад  серыя
ла “Савецкі Саюз” на экран
прымеркаваны да прыезду ў
Мінск прэзідэнта Расіі Пуці
на. Так бы мовіць, падарунак
насустрач эпахальнаму па
сяджэнню Вышэйшага Савета
Саюзнай дзяржавы Беларусі і
Расіі. Як вядома, Пуцін назваў
распад СССР 8 снежня 1991
году “найвялікшай геапалі
тычнай  катастрофай  20га
стагоддзя”.

Камусьці  вельмі  карціць
перакрэсліць гісторыю і вяр
нуцца ў савецкае мінулае?

Стваральнікі  згаданага
фільма,  выглядае,  у  гэтым
мінулым і засталіся.

Максім Пешка


